LA PULENTA

‘Na béla pulénta, cume 'l giald culaur dul or,
calda, sbruienta, cunt'ul so prufiim

la fa resuscita anca i mort,

la fa surda i pastriign.

Pulénta e cunili, pulénta e briiscitt,

cunt ul furmagg, cunt ul strachin;

cunt ul pess in carpiun o cunt I spezzaditt,
pulénta e legura cun 'na sbrufava da vin.

La pulenta la mett la legria in cq,
duma a videla la fa bun sangh,

la mett adoss 'na tal felicita

ca ven voia da batigh i man

Lod a ti, pulénta, regina sennza reamm,
cunt ul t6 mantell dai rifless dula mimusa,
genlina, sana, faia cun ul pario da ramm,
un piatt da re, e par gent laburitsa.

